
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৪২
সেক্সপিয়র।



 বেলারিয়স জিজ্ঞাসা করিলেন তুমি কোথায় গমন করিবে? তোমার নাম কি?

 ইমোজেন বিনম্র ভাবে প্রতিবচন প্রদান করিলেন মহাশয় আমার নাম ফাইদিলি, এক জন কুটুম্ব ইতালি গমন করিতেছেন মিলফোর্দের বন্দরে পোত রহিয়াছে ত্বরায় আরোহণ করিবেন তাঁহার নিকট যাইতেছিলাম পথিমধ্যে আহারীয় দ্রব্যাভাবে ক্ষুধায় অত্যন্ত কাতর হইয়া এস্থানে আগমন করি, তাহাতে এই অপরাধ ঘটিল।

 বেলারিয়স কহিলেন ওহে যুবক ভয় পাইতেছ কেন এবং মূল্যই বা বাহির করিলে কেন? তুমি কি আমার দিগকে নীচ প্রকৃতি জ্ঞান করিলে? আমাদের বাস স্থান ক্ষুদ্র দেখিয়া অন্তঃকরণকে লঘুতর বোধ করিও না। তুমি সৌভাগ্য ক্রমে এস্থানে উপস্থিত হইয়াছ উত্তম রূপে রক্ষিত হইবে। যাহা হউক সায়ং কাল নিকটবর্ত্তী হইল অদ্য কোথায় যাইবে? এস্থানে অবস্থিতি কর, উত্তমোত্তম ভক্ষ্য প্রদান করিব। পরে আপনার বালক দ্বয়কে সম্বোধন করিয়া বলিলেন হে বৎস এই তরুণের যথোচিত অভ্যর্থনা কর।

 দুই সহোদর আদেশক্রমে আতিথ্য করিয়া স্বাভাবিক স্নেহোদয়ে ভ্রাতৃ সম্বোধন পূর্ব্বক ইমোজেনকে কহিলেন তুমি নির্ভয়ে অবস্থিতি কর আমরা ভ্রাতার তুল্য তোমাকে ভাল বাসিব। ইমোজেন স্নিগ্ধ বচনে আশ্বস্ত হইলেন এবং তাঁহাদের সমভিব্যাহারে পুনর্বার গহ্বর মধ্যে প্রবেশ করিলেন। মৃগ মাংস অবলোকনে তরুণীর স্বয়ং রন্ধন করিতে বাসনা হইল। তাঁহাদের সম্মতি ক্রমে পাকে প্রবৃত্তা হইয়া এবম্প্রকার সুস্বাদ করিয়া রান্ধিলেন যে আহার করিয়া সকলের অনির্ব্বচনীয় তৃপ্তি জন্মিল। ইদানীন্তন সময়েরই সম্ভ্রান্ত লোকের কন্যারা পাক ক্রিয়ায় অনভিজ্ঞা, প্রাচীন কালে সকল পরিবারের অবলারাই রন্ধন করিতে জানিতেন, বিশেষতঃ ইমোজেন এই শিল্প বিদ্যায় সুনিপুণ ছিলেন। সে যাহা হউক। দুই সোদর পরস্পর

		 এই পাতা শেষ সম্পাদিত হয়েছে ১১:৫৩টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

